
A primeira edicion viu a luz en Edicions A Nosa Terra en 1998 e a segunda, dado o éxito comercial da
precedente, na mesma editora en 1999. Ambas ofrecian 182 textos que se incrementaron ata os 306 na terceira
tiraxe a cargo de Edicions do Castro en 2005. O ano 2000, a mesma editora publicou Gravuras de contos do
Valadouro da autoria de Xosé Blanco, obra complementaria moi interesante con gravados que percorreron

diferentes espazos expositivos de todo o pais.

Edicions Embora ofrécenos agora a cuarta impresion coas ilustracions de Xesus Pison, como todas as
precedentes. Incluese asi mesmo a listaxe de nomes das fontes documentais, orais ¢ escritas, ¢ un total de 352

textos que case duplican o nimero dos que puidemos ler nas primeiras edicions.

Ainda que o titulo fai referencia aos contos, entendendo como tales os textos que se adscriben a ese xénero

especifico da nosa literatura de tradicion oral, non s6 de contos se nutre esta obra. Xunto aos contos, que os hai



en abundancia, van un bo nimero de relatos que constitlien pegadas indelebles da nosa cultura popular. Moitas
das narracions deste libro, aproximadamente dous terzos do total, corresponden ao que chamamos mitos e
lendas, xéneros comprendidos dentro dos narrativos nos que se acostuma subdividir, en atenciéon a criterios

academicistas, a literatura de tradicion oral.

Todos eles, mitos, lendas e contos, xunto con outras manifestacions poéticas e liricas, constituen un arquivo
vivo e esencial, pouso madre onde se mesturan os motivos simbolicos e os valores sociais e culturais da nosa

1dentidade colectiva.

Xesus Pison, Manuel Lourenzo e Isaac Ferreira, artifices desta pequena enciclopedia da oralidade do
Valadouro, son tamén promotores de numerosas obras de difusion do patrimonio cultural de toda a comarca da

que forman parte os concellos de Alfoz (do Castrodouro) e O Valadouro.

Os tres autores, valadoureses moi distinguidos e de recofecidas traxectorias no eido cultural en xeral, ¢ no da
dramaturxia en particular, decidiron no seu momento organizar todo este corpus narrativo seguindo criterios de
afinidade tematica ainda que non o explicitan nin no decorrer da obra nin nun indice-guia. Decision que, por
outra parte, consideramos, amais de orixinal, moi acertada no senso de que nos permite a lectoras e lectores ser
parte complice, senon activa, do acto de comunicacidon que representan un por un € no seu conxunto os 352

textos publicados.

Pola nosa parte, sen alterar a sabia organizacién dos contidos e recomendando a lectura do libro pola orde
disposta polos autores, imos dedicar unhas lifias deste prélogo a comentar algunhas singularidades que, ao noso

entender, pode ter en conta quen desexe conecer o corpus mitico-lendario e contistico do Valadouro.
Os xéneros narrativos da literatura de tradicion oral

A literatura tradicional, folclorica ou popular acostuma clasificarse para o seu estudo en xéneros, a maneira da
literatura culta. Entre os xéneros adoita diferenciarse, a grandes trazos, entre os poéticos € 0s narrativos.
Poéticos como as cancions, coplas, romances, oracidons ou ensalmos mentres que entre 0os narrativos

distinguimos como principais os mitos, lendas e contos.

Os mitos son narraciéns das orixes que acostuman suceder alén do tempo historico, o de cando todo se creou,
protagonizados por deuses e seres sobrenaturais. Recréanse, xeralmente, coa practica de ritos de caracter

relixioso ou pseudorelixioso.

As lendas narran episodios, aparentemente veridicos e, por tanto, cribles, supostamente acontecidos nos tempos
histéricos. Xeralmente describen un episodio con localizacidon precisa, cuxo protagonismo comparten seres

fantasticos ou relixiosos e seres humanos.



O conto, pola contra, ¢ unha narracion atemporal que sucede nun espazo imaxinario e impreciso, protagonizado

por personaxes ficticios e arquetipicos.

Os contos de tradicion oral, como os mitos e as lendas, forman parte do folclore, do saber do pobo. Ainda que
non ¢ doado definir o xénero, digamos que para diferenciar o conto doutros xéneros narrativos en prosa, este
adoita incluir formulas de inicio ¢ peche que delimitan ou separan “o tempo do conto” do real, ¢ que a autoria é
descofiecida ou anénima. Os contos adoitan usarse con finalidade didactica, mediante unha linguaxe simbolica.

Nas sucesivas transmisions estan suxeitos a variacions que dan lugar a diferentes versions.
Corpus mitico-lendario

Como ¢ ben sabido, toda comunidade humana construe a identidade de seu desde un hipotético principio
primordial ou fundacional, o que noutros contextos se acostuma denominar Idade de Ouro. Un suposto periodo
de esplendor e de harmonia social que, xeralmente, precede a un inevitable declive posterior. Aqueles “tempos
de Maria Castafia” nos que “os animais falaban”, e nos que os tesouros abundaban e se ofrecian con s6 cumprir

un sinxelo rito que agraciase s criaturas maxicas que gobernan o mundo.

Nos primeiros compases desta obra xa se reflicte como O Valadouro, enténdase a bisbarra como un cosmos,
nace desde as augas primordiais. Un mar ou unha lagoa arredor da que van prendendo simbolos recofiecibles da
nova orde relixiosa. As aparicions de virxes e santos, a construcion de santuarios ou as pegadas que deixan tras
si heroes como o apdstolo Santiago ou seres do inframundo como o Demo. Nesta evocacion dun pasado
glorioso tamén caben personaxes historicos como o visigodo Recaredo, pai putativo do toponimo Recaré, o

marqués de Sargadelos ou o moi destacado, entre outros, o mitificado Pardo de Cela, “o Gran Mariscal”.

Tamén tefien unha funcioén relevante animais como o cuco, o lobo ou as cobras ou serpes, criaturas augurais
que fascinan e representan simbolicamente o eterno conflito entre o salvaxe e o civilizado. En relacion co lobo,
non debe pasar desapercibida a referencia expresa a licantropia, crenza atribuida a unha maldicion ou fado que
provoca a transformacion, neste caso dunha muller en loba (LXXXYV). Transformacions que se producen nos
cambios de Iua, como lle sucede, noutro contexto, ao manflorito (hermafrodita, efeminado) Fermin da Gaita

(XXVI) que cambia de sexo segundo a lua.

Ao longo dos textos que se recrean repitense con frecuencia motivos que nos informan da grande importancia
que tiveron e tefien na cultura popular do Valadouro as crenzas relacionadas cos tesouros ¢ coa Morte (con
maiusculas). Xunto a estes dous grandes eixos tematicos que representan, por un lado, a necesidade de recursos
para sobrevivir, combater doenzas, reproducirse... etc, € polo outro, a preocupacion polo que nos agarda mais
ala da vida, deambulan ducias e ducias de seres miticos que interactuan decontino cos humanos. A abondosa

toponimia asociada a estes mitos e crenzas € proba irrefutable do antedito como o € o vencello do ser humano



cos astros e a Natureza e os elementos (pedra, auga, aire, lume) que a conforman.

Os ansiados tesouros preséntanse de mil formas e figuras (galifia coa sua larada de pitos, cabritos, igrexas,
alfaias variadas, moedas, cornos, xugos..., case sempre de ouro). Requirese sabedoria para burlar as proteccions
dos tesouros ou desactivar a maxia de gardadores e gardadoras (encantos e encantas, mouros € mouras...) €
tratar de conseguilos, empefio que case sempre fracasa pola impericia humana e porque o tesouro, asi ¢ a triste

leccion que aprendemos, € s6 unha ilusion, pura entelequia.

E dun fracaso, o da esperanza nunha existencia relativamente levadeira que representan os tesouros, ao fracaso
da vida, a Morte, e as preocupacions por organizar o despois. Da enorme importancia que se lle concede a este
transito falan os numerosos testemuiios aqui recollidos. Desde os avisos ou agoiros que anuncian o pasamento
dalglin parente ou vecifio, que se manifestan cun amplo repertorio de imaxes ou visions (cadaleitos, bestas,
vultos, avelaifas, axouxeres, lucifias, paxarifios, lume, golpes nos lousados, portas e ventas, airadas e labazadas
frias...) as figuras que adoitan os espectros e as animas, individual ou colectivamente, cando vefien de visita

desde o Outro Mundo, o dos mortos, ao dos vivos.

Avisos son tamén sentir unha gata laiando (CCCIV), ver a cadela branca coa lingua colorada que se chama
Pastorifia (CCCXLII), a Estadea (muller alta vestida de negro), e a Estantiga, nome que recibe no Valadouro a
procesion de animas denominada noutros lugares Compaia, Compaiia ou Hoste. O nome Estantiga, que deriva
precisamente de hostis antiquus (vello /antigo inimigo), tamén equivale a 'exército antigo', o que nos fai pensar,
como se di no relato CCCXXVI, nunha antiga crenza na vision dunha caceria salvaxe, grupo de almas de
mortos malvados que voan cabaleiros por enriba das nosas cabezas. Vision que non presaxia nada bo para quen

ten a mala sorte de contemplala.

Tamén aparece con frecuencia a Zarrulada (grupo de cans capitaneados por unha cadela), ou o Urco
(CCCXLVII), o can que medra ata facerse enorme. Tamén tefien relacion coa mitoloxia da Morte outras
manifestacions como as das perigosas dnimas dos condenados ao inferno (CCCIX e CCCX) que acostumamos
chamar Ruins, ver no medio da noite misas concelebradas por esqueletos (CCCXXVIII) ou topar coa sinistra

figura das lavandeiras (CCLXXIX) cando retorcen a roupa dos finados en desgracia.

E ainda seria pertinente engadir algiin comentario sobre os seres miticos non mencionados nas categorias
anteriores. Bruxas, bruxos e meigas cos seus aquelarres e encontros co demo, os trasnos ¢ as suas multiples
caretas, os encantos ¢ encantas que se confunden cos mouros ¢ mouras, estas nas suas diferentes maneiras de
presentarse aos humanos, ben como vellas xigantas, mulleres que fian os fios da vida, o destino, ou como
mozas atractivas e voluptuosas ata descubrir unha incognita Terra de Patarifios que intuimos ¢ a mesma onde
residen os xigantes chamados pataricus (CLI), tan ben cofiecidos nas veciias terras asturianas. E que dicir do

simpatico e sorprendente aspecto de Leonado (nome que adoita 0 Demo cando preside os aquelarres) que se



aparece «... no Xistral, entre as pedras de abalar do Cadramoén, do Pereiro e de Labrada. Ten corpo de raposo,

cabeza de castron, rabo de lobo, € no cu a cara dun home» (CCXLV).

Tampouco deberamos esquecer os pagaifios (CCXLVI), nin os demachifios (CCL), nin aquelas persoas
cofiecidas como vedoiras ou vedoiros (CCCL, CCCLI e CCCLII) que tefien a capacidade de “ver”
anticipadamente quen vai morrer, ainda que resida a moitos quilémetros de distancia e se, unha vez finado,

acaba no ceo, no purgatorio ou no inferno.
Corpus contistico

Atendendo ao catalogo tipoloxico internacional, The Types of International Folktales. A Classification and
Bibliography (Academia Scientiarum Fennica, Helsinki, 2004), de Hans-Jorg Uther, e ao catidlogo galego,
Catdlogo tipoloxico do conto galego de tradicion oral (Universidade de Vigo, 2010), da autoria de Camifio
Noia, os contos populares rexistrados en todo o mundo organizanse en sete grupos ou categorias: de animais, de
maxia ou marabillosos, relixiosos, realistas (novelle), do ogro (xigante, demo) estupido, anécdotas e chistes e
contos de formula. Ainda que en numero variable, nesta obra rexistranse narracions das sete categorias

posibles.

Entre a ducia de contos clasificados como de animais, tamén denominados fabulas, os protagonistas son, na
inmensa maioria dos casos, raposos e lobos, personaxes este paradigmaticos; mentres que o raposo representa a
intelixencia, o lobo fai o papel de brutan e paiolo. Ambos animais interaccionan cos humanos en moitas
ocasions (LXVIII, LXXII, LXXIV, LXXV, LXXVIII, LXXIX e LXXXII) pero tamén aparecen gatos, ratos
(XLVI) e burros.

Na decena de contos denominados de maxia ou marabillosos, o protagonismo corresponde ao heroe ou heroina,
case sempre un humano desvalido que se ve forzado a percorrer o mundo para atender unha carencia. Algins
destes contos son versions fragmentarias de narracions moito mais longas e complexas. O heroe recibe,
xeralmente, o auxilio de obxectos maxicos (CXLVI), animais ou axudantes sobrenaturais (LVI, LIX). A
personificacion da Morte aparece nalguns deles, como aparecen as bruxas ou meigas, personaxes
abondosamente mitoloxizados na nosa cultura tradicional. O relato CCXVI rememora a idea da percepcion do
tempo e do gozo eterno tras as visions do Paraiso como a descrita na cantiga CIII das Cantigas de Santa Maria,

de Afonso X, ainda que aqui o motivo ¢ ben diferente.

Entre os contos que se poden catalogar, uns quince en total, como relixiosos son Deus ¢ o Demo, que adoita
perder nas contendas (CXVI), a Virxe, Xests Cristo, San Pedro e alglins santos e santas, xunto coas animas
(CCCXXXVII), os protagonistas. Adoitan unha intencion moralizante, ofrecendo relatos que exemplifican

distintas maximas da doutrina catolica. Quizais sorprenda que nalgins casos o protagonista deste tipo de contos



sexa o trasno, mais non hai que descartar que este ser, en vez de ser considerado exclusivamente como un demo
enredante, poida representar tamén a anima dun menifio garuleiro (CCLV). San Pedro, quen acostuma aparecer

nos contos como parella arquetipica de Xesus Cristo, s6 aparece aqui (XXXIII) como porteiro do ceo.

Dos chamados contos realistas contamos nove en total. Predominan as historias romanticas, de amores,
desamores e infidelidades xunto con outros multiples episodios que interfiren nas relacions matrimoniais. Entre
os homes e mulleres torpes ou listos, a agudeza e o enxefio (LV, LVIII, XCI) son as virtudes mais recorrentes.
Un conto moi cofiecido € o que se identifica co titulo xenérico de “o fillo ingrato”. Na version que se ofrece
(CCLXXXVI), o fillo pretende abandonar o pai no monte co avio dunha misera manta. O neto faille ver ao seu
pai que asi fard el cando lle chegue a hora, o que provoca o arrepentimento do proxenitor. Asi mesmo, se
repardsemos na fortuna literaria dalguns deste contos, destacariamos o LVIII no que se compara o amor filial
co sal e que podemos atopar no Poema de Gilgamesh (ss. XXV- XX a. C.), na lliada (ss. VIII-VI a. C.), no
Cantar de Mio Cid (ss. XII- XIII) e O rei Lear (s. XVII) de Shakespeare.

Un conto deste grupo ben interesante e raro de atopar na nosa tradicion oral € o que leva o n® CCLXXXVII.
Recrea un vello mito, cofiecido como “Caridade romana”, de orixe probablemente grega ou anterior no que se
describe o aleitamento e salvacion por parte da filla dun pai condenado a morrer de fame na cadea. A referencia
literaria mais antiga da que temos noticia ¢ anterior ao ano 79 a. C. e vén na Natural Historia de Caio Plinio

baixo o titulo Da Piedade. En Galicia s6 se rexistrou outro conto deste tipo polo Baixo Mifio.

Entre os contos clasificados como do ogro (xigante ou demo) estipido atopamos sé catro. Aclaremos que na
tradicion galega non acostuman aparecer os ogros pero si o fan, e con certa frecuencia, xigantes e, sobre todo, o
Demo. Narran confrontacions entre personaxes xigantes e forzudos con humanos limitados fisica e

intelectualmente que, porén, fan uso de innumerables astucias para derrotar ao poderoso opofiente.

Os contos que mais abundan nesta publicacion, arredor duns corenta, son os que nos catalogos tipoloxicos se
denominan 'Anécdotas e chistes'. A maioria son narracions breves, xeralmente humoristicas pero moi enfocadas
a critica social e a ridiculizar comportamentos considerados ridiculos ou indignos. Unha subcategoria especial e
ben diferenciada constitiena os contos obscenos, escatoloxicos ou 'colorados’ (CVII, C, CIV), tamén abundan
os contos de mentiras e esaxeracions, e 0os protagonistas son xente do comiin, homes ¢ mulleres mozos, adultos

ou vellos, parvos e pillos, cregos, xastres e individuos doutros moitos oficios.

Por ultimo, dentro do grupo dos chamados contos de férmula, temos dous relatos. Son contos ideados para
recitar, xeralmente compostos por cadeas acumulativas (LXXIII, CCLXII). O primeiro recita unha cadea de
remedios para atender os problemas dun animal ferido, neste caso unha raposa. O segundo, cofiecido como “As
doce palabras retorneadas” serve, de sabelas ben, para liberarnos de que o Demo leve a nosa alma para o

inferno. Esta oracidn, canto, pregaria ou recitado recollido no Valadouro ten orixe na tradicion oriental e



presenta aqui a rara singularidade de que non son doce sendén trece as palabras que hai que repetir na rolda

acumulativa.

Como remate, chamamos a atencion sobre o conxuro (LX) que invoca a san Bartolomeu para que axude a que
aparezan as reses perdidas e o recitado (LXI) que narra a maldicion que condenou a unha restra de irmas,

vitimas mortais dun andazo causado polo enigmatico Tangano Mangaro, Tangano Mangano ou Orangotango.

En resumo, lectoras e lectores, gocen desta nova edicion ampliada dos “Contos do Valadouro™, unha sorte de
vademécum onde atopar todo, ou case todo, o que se debe saber sobre a literatura tradicional da comarca do
Valadouro. Nunca se cerra o circulo do cofiecemento, & certo, outras e outros deberan vir detras deste
extraordinario traballo dos tres proceres e seguir rastrexando o esquivo patrimonio oral que nos toca herdar
pero esta obra constitue, con certeza, a pedra fundacional sobre a que se vai edificando con plena seguranza a

fabulosa memoria de todo O Valodouro.
© Antonio Reigosa Carreiras
Zofian (Mondofiedo), primavera de 2025
Ficha técnica

Velaqui a cuarta edicion dun libro singular, un clasico no campo da divulgacion da nosa literatura de
tradicion oral. Un total de 352 textos que constitien pegadas indelebles da nosa cultura popular. Unha
sorte de vademécum onde atopar todo, ou case todo, o que se debe saber sobre a literatura tradicional da
comarca do Valadouro. Nunca se cerra o circulo do conecemento, é certo, outras e outros deberan vir
detras deste extraordinario traballo dos tres precursores e seguir rastrexando o esquivo patrimonio oral
que nos toca herdar, mais esta obra constitue, con certeza, a pedra fundacional sobre a que se vai

edificando con plena seguranza a fabulosa memoria do Valadouro.
Autores; Xesus Pison, Manuel Lourenzo e Isaac Ferreira.
[lustracions: Xesus Pison

Edicions Embora / Abril de 2025

ISBN: 978-84-19853-18-9

136 paxinas

Prélogo a 1%, 2% e 3* edicions : X. M. Vazquez Varela, 1998. Prologo 4 4* edicion: Antonio Reigosa,. 2025






